
Жоба

ҚАЗАҚСТАН РЕСПУБЛИКАСЫНЫҢ 
ЗАҢЫ

Қазақстан Республикасының кейбір заңнамалық актілеріне атқарушылық іс жүргізуді жетілдіру мәселелері бойынша өзгерістер мен толықтырулар енгізу туралы 


1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:
1. «Атқарушылық iс жүргiзу және сот орындаушыларының мәртебесi туралы» 2010 жылғы 2 сәуірдегі Қазақстан Республикасының Заңына:
1) 1- бапта:
5-2) тармақша мынадай редакцияда жазылсын:
«5-2) аумақтық органның қаулысы – уәкілетті лауазымды адамның электрондық цифрлық қолтаңбасымен куәландырылған, атқарушылық іс жүргізудің мемлекеттік автоматтандырылған ақпараттық жүйесінде автоматты түрде қалыптастырылатын электрондық құжат; »; 
мынадай мазмұндағы 11) тармақшамен толықтырылсын: 
«11) мерзімдік орындау – орындалу кезеңділігін көздейтін атқарушылық құжаттардың талаптарын орындау.»;
2) [bookmark: _Hlk191283979]мынадай мазмұндағы 1-1- баппен толықтырылсын:
[bookmark: _Hlk192586501]«1-1-бап. Атқарушылық іс жүргізудің мақсаттары 
Өндіріп алушылар мен борышкерлердің құқықтары мен заңды мүдделерін қорғау және атқарушылық құжаттардың міндетті және уақтылы орындалуын қамтамасыз ету атқарушылық іс  жүргізудің  мақсаттары болып табылады.»;
3) 10-баптың 4-тармағы мынадай редакцияда жазылсын:
«4. Мемлекеттік сот орындаушысы қаулысының күшін жою аумақтық бөлім басшысының – аға сот орындаушысының тиісті қаулысымен, оның ішінде сот актісінің, прокурордың наразылығының немесе қаулысының негізінде жүргізіледі.
Жеке сот орындаушысы қаулысының күшін жоюды оны шығарған жеке сот орындаушысы не іс жүргізуіне атқарушылық құжат берілген басқа жеке сот орындаушысы, оның ішінде сот актісінің,  прокурордың наразылығының немесе қаулысының негізінде жүргізеді.»;
4) 10-1-бапта:
1-тармақтағы «жиырма» деген сөз «қырық» деген сөзбен ауыстырылсын;
4-тармақ мынадай редакцияда жазылсын:
 «4. Оңайлатылған іс жүргізу бойынша шығарылған аумақтық органның қаулысы сот орындаушысының қаулысымен тепе-тең мəнде болады.»;
5) 11-баптың 1-1-тармағы мынадай редакцияда жазылсын:
«1-1.  Дереу орындауға жататын атқарушылық құжаттарды қоспағанда, атқарушылық құжаттар шығарылған, үзінді көшірме берілген не заңнамалық актілерде белгіленген тәртіппен берілген кезден бастап  бес жұмыс күнінен соң мәжбүрлеп орындатуға ұсынылуы мүмкін.»;
6) 16-баптың 1-тармағында:
«атқарушылық әрекеттер жасауға қатысуға,» деген сөздерден кейін «техникалық құралдарды пайдалана отырып, атқарушылық іс-әрекеттердің барысын тіркеп-белгілеуге,» деген сөздермен толықтырылсын;   
«бітімгершілік келісімді» деген сөздерден кейін «немесе дауды (жанжалды) медиация тәртібімен реттеу туралы келісімді» деген сөздермен толықтырылсын.;
7) 19-баптың 2-тармағының 5) тармақшасындағы «бітімгершілік келісім» деген сөздерден кейін «немесе дауды (жанжалды) медиация тәртібімен реттеу туралы келісім» деген сөздермен толықтырылсын;
8) 20-баптың 2-тармағында:
«көрсеткен болса,» деген сөздерден кейін «медиация рәсімін жүргізген болса,» деген сөздермен толықтырылсын; 
«егер ол» деген сөздер «егер» деген сөзбен ауыстырылсын;
9) 23-бапта:
тақырып мынадай редакцияда жазылсын:
«23-бап. Атқарушылық iс жүргiзуге куәгерлердің қатысуы не оларды міндетті бейнетіркеу»;
1-тармақ «екі куәгердің қатысуымен» деген сөздерден кейін «не оларды міндетті бейнетіркеумен» деген сөздермен толықтырылсын;
2-тармақтың 2) тармақшасы «куәгерлердің қатысуы» деген сөздерден кейін «немесе оларды міндетті бейнетіркеу» деген сөздермен толықтырылсын;
мынадай мазмұндағы 4-1-тармақпен толықтырылсын:
«4-1. Міндетті бейнетіркеу жүргізілетін атқарушылық әрекеттер басталар алдында сот орындаушысы бұл туралы атқарушылық әрекеттерге қатысушыларға хабарлайды.»;
10) 36-бапта:
1-тармақтың үшінші абзацы мынадай редакцияда жазылсын: 
«Мерзімдік орындау туралы атқарушылық іс жүргізу бойынша берешегі не  бұзушылықтары жоқ, сондай-ақ талап қоюды қамтамасыз ету шараларын қолдану және күшін жою туралы атқарушылық құжаттары бойынша борышкерлер жөніндегі мәліметтерді қоспағанда,  Борышкерлердің бірыңғай тізіліміне енгізу үшін мәліметтерді сот орындаушылары атқарушылық іс жүргізу қозғалғаннан кейін үш жұмыс күні ішінде жібереді.»; 
3-тармақ мынадай редакцияда жазылсын:
[bookmark: _Hlk192593945][bookmark: _Hlk192593992]«3. Борышкерлердің бірыңғай тізілімінен борышкерді алып тастау осы Заңның 47-бабында көзделген негіздер бойынша атқарушылық іс жүргізу тоқтатылғаннан кейін және  мерзімдік орындау туралы атқарушылық іс жүргізу бойынша берешегі немесе бұзушылықтары болмаған кезде,  атқарушылық құжаттың талаптарын орындаған кезде осы Заңның                    48-бабында көзделген негіздер бойынша атқарушылық іс жүргізу аяқталғаннан кейін,  сондай-ақ ол қайтарылғаннан кейін осы Заңның              11-бабында көзделген атқарушылық құжатты мәжбүрлеп орындатуға ұсыну мерзімі өткен соң жүргізіледі.
Сот орындаушысы осы Заңның 48-бабында көзделген негіздер бойынша аяқталған атқарушылық іс жүргізу бойынша атқарушылық құжат талаптарының орындалғаны туралы мәліметтер алған кезде атқарушылық құжатты соңғы болып орындаған сот орындаушысы үш жұмыс күні ішінде борышкерді Борышкерлердің бірыңғай тізілімінен алып тастау үшін тиісті ақпаратты уәкілетті органға жібереді.»;
11) 37-бапта:
3-тармақ мынадай мазмұндағы үшінші абзацпен толықтырылсын:
«Атқарушылық құжаттар, оның ішінде өндіріп алушының өтініші бойынша келіп түскен құжаттар уәкілетті орган айқындайтын тәртіппен жеке сот орындаушылары арасында атқарушылық іс жүргізудің мемлекеттік автоматтандырылған ақпараттық жүйесі арқылы бөлінеді.»; 
4-тармақтың төртінші абзацындағы  «, сондай-ақ атқарушылық іс жүргізудің мемлекеттік автоматтандырылған ақпараттық жүйесі арқылы тексеру жолымен борышкерге қатысты өзге де атқарушылық іс жүргізудің бар-жоғын анықтайды, олар анықталған жағдайда өндіріп алушыға хабарлайды және осы Заңға сәйкес оның талаптарын қанағаттандырудың кезектілік тәртібін түсіндіреді.» деген сөздер алып тасталсын;
12) 38-баптың 1-тармағының 13) тармақшасындағы «өтпесе, атқарушылық іс жүргізуді қозғаудан бас тарту туралы қаулы шығарады.» деген сөздер «өтпесе;» деген сөзбен ауыстырылып, мынадай мазмұндағы 14) тармақшамен толықтырылсын:
[bookmark: _Hlk192594041]«14) атқарушылық құжатты электрондық нысанда атқарушылық іс жүргізудің автоматтандырылған ақпараттық жүйесіне жіберген кезде атқарушылық құжаттың деректері дұрыс толтырылмаса, атқарушылық іс жүргізуді қозғаудан бас тарту туралы қаулы шығарады.»; 
13) 39-бапта:
1-тармақтағы «мерзімді өндіріп алу туралы» деген сөздер «мерзімдік орындаудағы» деген сөздермен ауыстырылсын;
4-тармақтың 2) тармақшасындағы «берілген уақыт кірмейді.» деген сөздер «берілген;» деген сөзбен ауыстырылып, мынадай мазмұндағы 3), 4), 5) тармақшалармен толықтырылсын:
[bookmark: _Hlk192594224][bookmark: _Hlk192594236]«3)  сот орындаушысының әрекетіне (әрекетсіздігіне) немесе шешіміне сот тәртібімен шағым жасалған;
[bookmark: _Hlk192594251]4) сот орындаушысының ұсынымын сот қараған;
5) борышкердің жалақысы мен кірісінің өзге де түрлері өндіріп алынған уақыт кірмейді.»;
14) 42-бапта:
9) тармақша «сот» деген сөзден кейін «борышкер болып табылатын» деген сөздермен толықтырылсын;
9-1) тармақшадағы «уәкілетті орган» деген сөздерден кейін «борышкер болып табылатын» деген сөздермен толықтырылсын;
10) тармақша «сот» деген сөзден кейін «борышкер болып табылатын» деген сөздермен толықтырылсын;
10-1) тармақша мынадай редакцияда жазылсын:
«сот борышкер болып табылатын,  бас ұйым ретінде банк конгломератына кіретін және қаржы ұйымы болып табылмайтын ұйымды қайта құрылымдау туралы шешім қабылдаған;»;
15) 45-баптың 1-тармағы мынадай редакцияда жазылсын:
«1. Борышкердің болатын жері белгісіз болған кезде, борышкер болып табылатын заңды тұлғаның тіркелген мекенжайы, өзге де белгілі мекенжайлары бойынша болмаған және оның өзі, уәкілетті өкілі болмаған кезде сот орындаушысы ішкі істер органдары, сыбайлас жемқорлыққа қарсы қызмет, экономикалық тергеу қызметі арқылы борышкерге, борышкер болып табылатын заңды тұлғаның басшысына (міндетін атқарушыға) іздеу салуды жариялау туралы қаулымен атқарушылық құжат орындалатын жердегі прокуратура органдарына жүгінуге міндетті. Борышкерге, борышкер болып табылатын заңды тұлғаның басшысына (міндетін атқарушыға) іздеу салу жарияланған және оның өндіріп алуды қолдануға болатын мүлкі болмаған кезде атқарушылық іс жүргізу тоқтатыла тұрады.
Борышкердің, борышкер болып табылатын заңды тұлғаның басшысына (міндетін атқарушыға)  орналасқан жері белгілі болған немесе оның мүлкі анықталған кезде атқарушылық іс жүргізу қайта басталады.»;
2 және 3-тармақтарда «борышкерге» деген сөзден кейін «, борышкер болып табылатын заңды тұлғаның басшысына (міндетін атқарушыға)» деген сөздермен толықтырылсын;
мынадай мазмұндағы 4-тармақпен толықтырылсын:
«4. Борышкердің орналасқан жері анықталған не ол сот орындаушысына келген жағдайда сот орындаушысы борышкерге іздеу салуды жүзеге асыратын органды хабардар етеді.»;
16) 47-бапта:
1-тармақ мынадай мазмұндағы 7-2) тармақшамен толықтырылсын:
«7-2) «Неке (ерлі-зайыптылық) және отбасы туралы» Қазақстан Республикасы Кодексінің 176-бабына сәйкес алимент төлеу жөніндегі міндеттері тоқтатылса және алимент бойынша берешегі болмаса;»;
2-тармақта:
екінші абзац «мәжбүрлеп орындату» деген сөздерден кейін «,оның ішінде осы атқарушылық құжат бойынша басқа сот орындаушылары қабылдаған» деген сөздермен толықтырылсын;
үшінші абзацтағы «қамтамасыз ету» деген сөздер «мәжбүрлеп орындату» деген сөздермен ауыстырылсын; 
17) 52-бап мынадай мазмұндағы 4-1-тармақпен толықтырылсын:
[bookmark: _Hlk192595294]«4-1. Борышкердің басқа атқарушы округтің (әкімшілік-аумақтық бірліктің) аумағында жазасын өтеуі атқарушылық құжатты аумағы бойынша жіберу үшін негіз болып табылмайды. Бұл жағдайда жеке сот орындаушысы тікелей жазасын өтеу орны бойынша борышкердің жалақысынан және өзге де кірістерінен ұстап қалу туралы қаулы жібереді.»;
18) 55-баптың 6-тармағы «борышкердің» деген сөзден кейін «, борышкер болып табылатын заңды тұлға басшысының (міндетін атқарушысының)» деген сөздермен толықтырылсын;
19) 58-бапта 4 және 5-тармақтар мынадай редакцияда жазылсын:
«4. Атқарушылық құжат ішінара орындалған кезде сот орындаушысы атқарушылық құжатқа төленген сома туралы белгі қояды.
Атқарушылық құжат бойынша толық өндіріп алынбаған сома бөлігінде, мынадай:
1) Заңның осы бабының 2-тармағына және 95-бабының 1-тармағына сәйкес инкассолық өкім бойынша өндіріп алуға жол берілмейтін ақшаны есептен шығару және оны сот орындаушысының борышкерге қайтаруы;
2) сот орындаушысының ақшаны есептен шығару бойынша әрекеттерінің заңсыз деп танылуы немесе күшінің жойылуы жағдайларында  инкассолық өкім қайта шығарылуы мүмкін.
5.  Жеке сот орындаушысы  лицензиясының қолданысы  тоқтатыла тұрған немесе тоқтатылған не одан айырылған, жеке сот орындаушысы Республикалық палатадан шығарылған немесе басқа атқарушы округке ауыстырылған кезде ол қойған инкассолық өкімдер автоматты режимде кері қайтарып алынады. Атқарушылық іс жүргізу берілген жеке сот орындаушысы осы Заңда белгіленген тәртіппен жаңа инкассолық өкім шығарады.»;
20) 59-баптың 4) тармақшасындағы «арызы бойынша жүргізіледі.» деген сөздер «арызы бойынша;» деген сөздермен ауыстырылып, мынадай мазмұндағы 5) тармақшамен толықтырылсын:
[bookmark: _Hlk192164812]«5) егер инкассолық өкімді орындау осы Заңның 58-бабы   2-тармағының немесе 95-бабы 1-тармағының талаптарын бұзуға алып келетіні анықталса, жүргізіледі.»;
21) 80-бапта:
3-тармақ мынадай редакцияда жазылсын:
«3. Электрондық аукцион борышкердің мүлкін өткізуге беру туралы қаулыда көрсетілген бағалау құнынан белгіленген қадаммен мүліктің құнын көтерумен басталады.
Егер электрондық аукционға қатысушылардың бірде бірі мүліктің құнын көтермесе, электрондық аукцион мүліктің құнын төмендетуге ауыстырыла отырып жалғасады.
Бұл ретте өткізілетін мүліктің бастапқы бағасы қатысушылардың бірі мүлікті жарияланған бағамен сатып алуға келіскен кезге дейін белгіленген қадаммен төмендейді, ол елу пайыздан төмен болмауға тиіс, ал жылжымайтын мүлікке қатысты электрондық аукционға шығарылған мүліктің бағалау құнынан жетпіс бес пайызға төмен болмауға тиіс.
Екі және одан да көп қатысушы тең баға ұсынысын растаған жағдайда, электрондық аукцион жеңімпазы анықталғанға дейін жоғарылатуға ауыса отырып жалғасады.
Егер қатысушылардың ешқайсысы алдын ала белгіленген сауда-саттық қадамын қолдау арқылы мүлік құнын өзгертудің белгіленген қадамын қолдамаса, аукцион өтпеді деп танылады.
Аукцион өтпеді деп танылған немесе өндіріп алушы мүлікті өзіне қалдырудан бас тартқан кезде сот орындаушысы осы Заңда белгіленген қағидаларды сақтай отырып, бірінші аукцион өткізілген күннен бастап он жұмыс күні өткен соң қайта аукцион өткізеді.
Өндіріп алушы электрондық аукционды өткізудің кез келген сатысында аукционға шығарылған мүлікті өзінде қалдыруға құқылы.»
80-баптың 4-тармағы бірінші абзацынан кейін мынадай абзацтармен толықтырылсын:
«Егер құнын көтеру кезеңінде жеңімпаз деп танылған электрондық аукционға қатысушы осы тармақта белгіленген мерзімде сатып алынған мүлік үшін ақы төлемеген болса, алдыңғы баға ұсынысын растаған тұлға жеңімпаз болып танылады.
Егер алдыңғы баға ұсынысын растаған қатысушы мүлікті өзі ұсынған бағаға сатып алудан бас тартқан жағдайда, ұсыныс аукционның алдыңғы екі қатысушысына ретімен жіберіледі.»
22) 85-баптың 4-тармағындағы «Атқарушылық», «екі» деген сөздер тиісінше «Бір атқарушылық», «төрт» деген сөздермен ауыстырылсын; 
23) 93-баптың 1-тармағындағы «мүлкі болмаған»  деген сөздерден кейін «кезде, мүлікті өндіріп алу мүмкіндігі болмаған кезде» деген сөздермен толықтырылсын;
24) 95-баптың 1-тармағы мынадай мазмұндағы үшінші абзацпен толықтырылсын: 
«Жұмысынан айырылу жағдайы бойынша әлеуметтік төлемнен, мүгедектігі бар адамдар үшін мемлекеттік жәрдемақыдан және еңбекке қабілеттілігінен айырылу жағдайы бойынша  әлеуметтік төлемнен төленуге тиісті соманың жиырма бес пайызынан астамын ұстап қалуға болмайды.»;
25) 106-бапта:
1-тармақ «куәгерлердің» деген сөзден кейін «қатысуымен не міндетті бейнетіркеумен» деген сөздермен толықтырылсын; 
2-тармақ «борышкерді» деген сөзден кейін «көрсетілген мерзімнен он күн бұрын» деген сөздермен толықтырылсын;
5-тармақ «куәгерлердің қатысуымен» деген сөздерден кейін «не міндетті бейнетіркеумен»  деген сөздермен толықтырылсын; 
26) мынадай мазмұндағы 107-1-баппен толықтырылсын:
«107-1-бап. Баламен қарым-қатынас тәртібі туралы атқарушылық құжатты орындау тәртібі және оны орындамау салдары

1.	Баламен қарым-қатынас тәртібі туралы атқарушылық құжатты орындау кезінде сот орындаушысы борышкер мен өндіріп алушыға атқарушылық іс жүргізуді қозғау туралы қаулыны, атқарушылық құжаттың көшірмелерін қоса бере отырып хабарлама жібереді және оларды атқарушылық құжатта көрсетілген баламен қарым-қатынас жасау кестесімен таныстырады.
2. Борышкер баламен қарым-қатынас тәртібі туралы атқарушылық құжатты орындамаған кезде сот орындаушысы борышкерден орындамаған әрбір күн үшін екі айлық есептік көрсеткіш мөлшерінде мемлекеттің кірісіне өсімпұл өндіріп алу туралы ұсыныспен  сотқа жүгінеді.
Өндіріліп алынатын өсімпұлдың шекті мөлшері үш жүз алпыс айлық есептік көрсеткіштен аспауға тиіс.
3. Борышкер баланың сырқаттануына, әкімшілік-аумақтық бірліктен тыс немесе Қазақстан Республикасынан тыс жерлерге кетуіне байланысты атқарушылық құжатты орындай алмаған жағдайда, борышкер бұл туралы сот орындаушысы мен өндіріп алушыны хабардар етуге міндетті.
4. Баламен қарым-қатынас жасау туралы атқарушылық құжатты немесе сот орындаушысының оны орындау бойынша талаптарын орындамау заңдарда көзделген жауапкершілікке алып келеді.»;
27) 108-бапта:
1-тармақтағы «әкімшілік-аумақтық бірлік шегінде», «өзінің әкімшілік-аумақтық бірлігі шегінде» деген сөздер  «Қазақстан Республикасының аумағында» деген сөздермен ауыстырылсын;  
2-тармақта:
«Қазақстан Республикасының заңнамасында белгіленген тәртіппен» деген сөздер «уәкілетті орган белгілеген тәртіппен және мерзімдерде» деген сөздермен ауыстырылсын;  
мынадай мазмұндағы екінші абзацпен толықтырылсын:
[bookmark: _GoBack]«Өндіріп алушыларға арналған ақшаға иелік етуді сот орындаушысы атқарушылық құжаттың талаптарына сәйкес жүзеге асырады.»;
28) мынадай мазмұндағы 109-1-баппен толықтырылсын:
«109-1-бап. Басқа сот орындаушыларының атқарушылық іс жүргізулері бойынша ақшаны бөлу
Инкассолық өкім шығару жолымен өндіріп алынған ақшаны қоспағанда, өндіріп алынған ақшаны бөлер алдында сот орындаушысы атқарушылық іс жүргізудің мемлекеттік автоматтандырылған ақпараттық жүйесін тексеру жолымен борышкерге қатысты Қазақстан Республикасының аумағында өзге де атқарушылық іс жүргізулердің болуын тексеруге міндетті.
Сот орындаушысының іс жүргізуіндегі атқарушылық құжаттың талаптарына қарағанда талаптары осы Заңның 110 – 114-баптарында көзделген басымдыққа не бір кезекке ие атқарушылық іс жүргізу анықталған жағдайда сот орындаушысы сот орындаушыларына хабарлайды және олардан атқарушылық құжаттың көшірмесін, берешек қалдығы туралы мәліметтерді, ақшаны бөлу үшін банктік деректемелерді сұратады. Осындай сұрау салуды алғаннан кейін сот орындаушысы үш жұмыс күні ішінде қажетті құжаттарды (мәліметтерді) ұсына отырып, ақшаны бөлуге қосылуға құқылы.
Өндіріліп алынған ақшаны әртүрлі жеке сот орындаушыларының атқарушылық іс жүргізулері бойынша бөлу кезінде олардың қызметіне ақы төлеуді бөлу уәкілетті орган бекіткен тәртіппен жүргізіледі.»;
29) 123-бапта: 
6-тармақта:
«лицензиясынан айырылған» деген сөздерден кейін «не Республикалық палата мүшелігінен шығарылған» деген сөздермен толықтырылсын;
1) тармақшада:   
[bookmark: _Hlk192166114]«одан айыру туралы шешімі»  деген сөздерден кейін «не Республикалық палатаның жеке сот орындаушысын мүшеліктен шығару туралы шешімі» деген сөздермен толықтырылсын;
30) 126-бапта:
1-тармақ мынадай мазмұндағы 8-1) тармақшамен толықтырылсын:  
 «8-1) атқарушылық әрекеттер жасау барысын техникалық құралдарды пайдалана отырып тіркеп-белгілеуге;»;
1-тармақтың 9) тармақшасындағы «куәгерлердің қатысуымен» деген сөздерден кейін «не міндетті бейнетіркеумен» деген сөздермен толықтырылсын;
2-тармақтың 3) тармақшасы мынадай редакцияда жазылсын:
 «3) бес жұмыс күні ішінде тараптардың атқарушылық iс жүргiзуге байланысты арыздары мен өтiнiшхаттарын қарауға және олар бойынша уәжді жауап беруге, қажет болған кезде қаулылар шығаруға, оларға шағым жасау және наразылық білдіру мерзiмдерi мен тәртiбiн түсiндiруге, егер оның өзi атқарушылық iс жүргiзудiң нәтижесіне тiкелей немесе жанама түрде мүдделi болса немесе оның әдiлдiгiне күмән туғызатын өзге де мән-жайлар бар болса, iстi қараудан бас тартуға;»;
31) мынадай мазмұндағы 141-2-баппен толықтырылсын:
«141-2-бап. Жеке сот орындаушысын аттестаттау
1. Жеке сот орындаушысын аттестаттау оның кәсіби даярлық деңгейін айқындау мақсатында жүргізіледі.
2. Жеке сот орындаушысын аттестаттау Қазақстан Республикасының заңнамасын және атқарушылық әрекеттер жасау кезінде Жеке сот орындаушыларының кәсіптік ар-намыс кодексінің талаптарын бірнеше рет бұзған жағдайларда, уәкілетті органның шешімі бойынша жүргізіледі.
3. Қайта аттестаттаудан өтпеу жеке сот орындаушысы лицензиясының қолданысын тоқтату үшін негіз болып табылады.
 Жеке сот орындаушысын аттестаттаудан өткізу тәртібі мен шарттарын уәкілетті орган айқындайды.»;
32) 142-бапта:
5-тармақ мынадай редакцияда жазылсын:
«5. Мемлекеттік органдарда мемлекеттік қызметте атқарушылық құжаттардың орындалуын қамтамасыз ету саласында кемінде үш жыл жұмыс істеген адамдар аттестаттаудан және тағылымдамадан өтуден босатылады.»;
мынадай мазмұндағы 6 және 7-тармақтармен толықтырылсын:
«6. Мыналар аттестаттаудан өтуден босатылады:
1) судьялар, сондай-ақ «Қазақстан Республикасының сот жүйесі мен судьяларының мәртебесі туралы» Қазақстан Республикасы Конституциялық заңының 34-бабы 1-тармағының 1), 2), 3), 9), 10) және 12) тармақшаларында көзделген негіздер бойынша судья өкілеттігін тоқтатқан адамдар;
2) Қазақстан Республикасының Конституциялық сотының судьялары, сондай-ақ «Қазақстан Республикасының Конституциялық соты туралы» Қазақстан Республикасы Конституциялық заңының 9-бабы 1-тармағының      1), 9) тармақшаларында көзделген негіздер бойынша судья өкілеттігін тоқтатқан адамдар;
3) емтихан тапсырған күннен бастап төрт жыл ішінде Қазақстан Республикасының Жоғары Сот Кеңесі жанындағы Біліктілік комиссиясында біліктілік емтиханын тапсырған,  сотта тағылымдамадан ойдағыдай өткен және облыстық немесе оған теңестірілген соттың жалпы отырысының оң қорытындысын алған, Жоғары Сот Кеңесі жанындағы Сот төрелігі академиясында оқуды бітірген және біліктілік емтиханын тапсырған күннен бастап төрт жыл ішінде тапсырған адамдар;
4) прокурор лауазымында кемінде үш жыл жұмыс істеген адамдар.
Жеке сот орындаушыларының республикалық немесе өңірлік палатасында атқарушылық іс жүргізу саласында кемінде үш жыл штаттық лауазымда жұмыс істеген адамдар тағылымдамадан өтуден босатылады.
7. Қазақстан Республикасының мемлекеттік, әскери қызметінен, прокуратура органдарынан, өзге де құқық қорғау органдарынан, арнаулы мемлекеттік органдарынан теріс себептер бойынша жұмыстан шығарылған немесе осы Заңның 144-бабының 2-тармағына сәйкес лицензиясынан айырылған адамдар жеке сот орындаушысының қызметімен айналысуға тағылымдамадан және аттестаттаудан өтеді;»
33) 143-баптың 2-тармағы 6) тармақшасындағы «бұзғанда алты айға дейінгі мерзімге тоқтатыла тұрады.» деген сөздер «бұзғанда;» деген сөздермен ауыстырылып, мынадай мазмұндағы 8) тармақшамен толықтырылсын:
 «8) жеке сот орындаушысының аумақтық органның заңдылықтың бұзылуын жою туралы ұсынымын қараусыз қалдырғанда не онда көрсетiлген заң бұзушылықтарды жоюға шара қолданбағанда, сол сияқты ұсынымға уақтылы жауап қайтармағанда алты айға дейінгі мерзімге тоқтатыла тұрады.»
34) 144-бапта:
1-тармақтың 6) тармақшасындағы «күшіне енген жағдайларда уәкілетті органның шешімімен жүзеге асырылады» деген сөздер «күшіне енген;» деген сөздермен ауыстырылып, мынадай мазмұндағы 7) тармақшамен толықтырылсын:
«7) жеке сот орындаушысы қайта аттестаттаудан өтпеген жағдайларда уәкілетті органның шешімімен жүзеге асырылады.»;
2-тармақтың 2) тармақшасындағы «Қазақстан Республикасының Үкіметі» деген сөздер «уәкілетті орган» деген сөздермен ауыстырылсын;
35) 148-баптың 1-тармағында:
мынадай мазмұндағы 5-3) және 7-1) тармақшалармен толықтырылсын:  
«5-3)  жоспарлы немесе жоспардан тыс бақылау жүргізу кезінде аумақтық органның не жеке сот орындаушыларының  өңірлік палатасының сұрау салуы бойынша өндіріп алушылардың пайдасына өндіріліп алынған соманы сақтауға арналған ағымдағы шот бойынша ақша қалдығы мен қозғалысы туралы үзінді көшірме беруге, сондай-ақ ол бойынша түсініктеме беруге;»;
«7-1) бақылау қорытындысы бойынша көрсетілген заң бұзушылықтарды жою жөнінде шаралар қабылдай отырып, аумақтық орган белгілеген мерзімдерде, бірақ күнтізбелік отыз күннен кешіктірмей аумақтық органның ұсынымын қарауға;»;
9-1) тармақшадағы «үш» деген сөз «екі» деген сөзбен ауыстырылсын;
36) 153-бап мынадай редакцияда жазылсын: 
«153-бап. Жеке сот орындаушысының кеңсесі
1. Жеке сот орындаушысының кеңсесі – өз қызметін жүзеге асыратын тұрақты орын болып табылатын қызметтік үй-жайы.   
2. Жеке сот орындаушысының кеңсесі ол өз қызметін жүзеге асыратын атқарушы округтің аумағында орналасуға тиіс.
[bookmark: _Hlk192167247]3. Жеке сот орындаушысының қызметтік үй-жайының орналасқан жеріне және жабдықталуына қойылатын талаптарды уәкілетті орган белгілейді.
4. Жеке сот орындаушысы кеңсенің орналасқан жері туралы, кеңсе мекенжайының өзгергені туралы бес жұмыс күні ішінде өңірлік және республикалық палаталарға хабарлайды.»;
37) 156-баптың 1-1-тармағы мынадай редакцияда жазылсын:
«1-1. Мыналар жеке сот орындаушысының көмекшісі, тағылымдамашысы бола алмайды:
заңда белгіленген тәртіппен әрекетке қабілетсіз немесе әрекет қабілеті шектеулі деп танылған адам;
заңда белгіленген тәртіппен өтелмеген немесе алынбаған соттылығы бар адам;
Қазақстан Республикасы Қылмыстық-процестік кодексінің 35-бабы  бірінші бөлігінің 3), 4), 9), 10) және 12) тармақтары немесе 36-бабы негізінде қылмыстық жауаптылықтан босатылған адам осындай оқиғалар басталғаннан кейін үш жыл бойы;
жеке сот орындаушысының өкілеттіктері берілгенге дейін  үш жыл ішінде сыбайлас жемқорлық құқық бұзушылық жасағаны үшін сот тәртібімен әкімшілік жаза қолданылған адам;
жұмыстан шығарылған күннен бастап бір жыл ішінде Қазақстан Республикасының мемлекеттік, әскери қызметінен, прокуратура органдарынан, өзге де құқық қорғау органдарынан, арнаулы мемлекеттік органдарынан теріс себептермен жұмыстан шығарылған адам;
психикалық, мінез-құлықтық бұзылушылықтары (аурулары) бар, оның ішінде психикаға белсенді әсер ететін заттарды қолдануға байланысты бұзылушылықтары бар, психикалық денсаулық саласында медициналық көмек көрсететін ұйымдарда есепте тұрған адам.»;
38) 163-баптың 3-тармағы алып тасталсын;
39) 163-3-баптың 2-тармағы мынадай мазмұндағы абзацпен толықтырылсын:
«Республикалық палатаның басқарма төрағасын сайлау баламалы негізде жүзеге асырылады.»;
40) 164-бапта:
3-тармақтың 5) тармақшасындағы «шеңберінде» деген сөзден кейін «Қазақстан Республикасының заңнамасына қайшы келмейтін» деген сөздермен толықтырылсын;
3-тармақ мынадай мазмұндағы абзацпен толықтырылсын:
«Республикалық палата төрағасын сайлау күні мен уақыты туралы хабарлама тағайындалған мерзімнен он күн бұрын төралқа мүшелеріне жіберіледі.»;
41) 167-бапта:
2) тармақша алып тасталсын;
4-1) тармақшада «уәкілетті органнан» деген сөздерден кейін «Республикалық палатаның төралқасына» деген сөздермен толықтырылсын;
11) тармақшадағы «оңайлатылған іс жүргізуді жүзеге асыру тәртібін әзірлейді және бекітеді.» деген сөздер «оңайлатылған іс жүргізуді жүзеге асыру тәртібін;» деген сөздермен ауыстырылып, мынадай мазмұндағы абзацтармен толықтырылсын:
«жеке сот орындаушысының қызметіне ақы төлеу сомасының мөлшерін;
тәртіптік жаза қолдану, оларды алу және шағым жасау тәртібін әзірлейді және бекітеді;»; 
42) 168-баптың 1-тармағы мынадай мазмұндағы 9) тармақшамен толықтырылсын:
«9) негіздер болғанда жеке сот орындаушысына,  жеке сот орындаушыларының өңірлік палатасына немесе Республикалық палатаға жеке сот орындаушысын бақылау қорытындысы бойынша заңдылықтың бұзылуын жою туралы ұсыным енгізеді;»
43) мынадай мазмұндағы 168-1-баппен толықтырылсын:
«168-1-бап. Жеке сот орындаушысының әрекетіне (әрекетсіздігіне) өтініштерді қарау тәртібі
1. Жеке сот орындаушысының әрекетімен (әрекетсіздігімен) келіспеген
жағдайда атқарушылық іс жүргізу тараптары немесе олардың өкілдері әрекетімен (әрекетсіздігімен) келіспейтін жеке сот орындаушысына жүгінуге құқылы.
 Жеке сот орындаушысының өтінішті қарау тәртібі осы Заңның 126-бабы 2-тармағының 3) тармақшасында белгіленген тәртіппен және мерзімдерде жүзеге асырылады.
2. Өтінішті қарау нәтижесі бойынша жеке сот орындаушысының шешімімен келіспеген жағдайда атқарушылық іс жүргізу тараптары немесе олардың өкілдері жауапты алған сәттен бастап он жұмыс күні ішінде жеке сот орындаушыларының тиісті өңірлік палатасына жүгінуге құқылы.
3. Өтінішті қарайтын жеке сот орындаушыларының өңірлік палатасының шешімімен келіспеген жағдайда өтініш беруші Республикалық палатаға он күн ішінде шағым жасауға құқылы.
Өтінішті қарайтын жеке сот орындаушыларының өңірлік палатасынан шешім алғаннан кейін өтініш беруші уәкілетті органның тиісті аумақтық органына өтінішті қайта қарау үшін жүгінуге құқылы.
4. Уәкілетті органның аумақтық органының шешімімен келіспеген жағдайда өтініш беруші оған Қазақстан Республикасының әкімшілік рәсімдер туралы заңнамасында белгіленген тәртіппен уәкілетті органға шағым жасауға құқылы.»;
44) 169-баптың 4-тармағындағы «бір рет» деген сөздер «үш рет» деген сөздермен ауыстырылсын;
45) 170-баптың 3-тармағындағы «тәртібі Республикалық палатаның жарғысында айқындалады» деген сөздер «тәртібін уәкілетті орган айқындайды» деген сөздермен ауыстырылсын;
46) 174-бап мынадай мазмұндағы 5-тармақпен толықтырылсын:
«5. Осы Заңның 142-бабы 7-тармағының ережелері осы тармақ қолданысқа енгізілгенге дейін туындаған қатынастарға қолданылады.»;
47) «Әділет органдары туралы» 2002 жылғы 18 наурыздағы Қазақстан Республикасының Заңына:
14-бапта:
1-тармақ мынадай мазмұндағы 3-1) тармақшамен толықтырылсын:
«3-1) бақылау қорытындысы бойынша жеке сот орындаушыларына қатысты;»;  
2 және 3-тармақтар мынадай редакцияда жазылсын:
«2. Ұсыну тиiстi мемлекеттiк органға (лауазымды адамға), жоғары тұрған органға (лауазымды адамға),  жеке сот орындаушысына, жеке сот орындаушыларының өңірлік палатасына не жеке сот орындаушыларының Республикалық палатасына енгiзiледi.
3. Ұсынуды мемлекеттiк орган не жоғары тұрған органның лауазымды адамы, жеке сот орындаушысы, жеке сот орындаушыларының өңірлік палатасы не жеке сот орындаушыларының Республикалық палатасы  заңдылықтың бұзылуын, сондай-ақ оларға әсер ететін себептер мен шарттарды жою жөніндегі шараларды міндетті түрде қолдана отырып, әділет органдары белгілеген мерзімдерде, бірақ күнтізбелік отыз күннен кешіктірмей қарауға тиiс.
Әділет органдары ұсынуды қарау кезінде қатысуға құқылы. Мемлекеттік орган немесе лауазымды адам ұсыну қаралатын күнге дейін күнтізбелік үш күннен кешіктірмей ұсынудың қаралатын уақыты мен орны туралы әділет органын хабардар етуге тиіс.».
2-бап. Осы Заң 2026 жылғы 1 қаңтардан бастап қолданысқа енгізіледі.

Қазақстан Республикасының
              Президенті
